
BETH YW DULL INTEGREDIG O REOLI PLAU [IPM]?

Mae camau rheoli plau mewn amgueddfeydd, Illyfrgelloedd,
archifau a thai yn aml yn cael eu rhoi ar waith ar 6l dod o hyd i
weithgarwch a difrod gan bryfed. Nod Dull Integredig o Reoli Plau
[IPM] yw cynnig dulliau ymarferol, diogel a chost-effeithiol o atal
casgliadau, dodrefn ac adeiladau rhag cael eu difrodi gan blau. Prif
egwyddorion IPM a ddefnyddir mewn amgueddfeydd, llyfrgelloedd
ac archifau yw;

o Monitro ar gyfer plau drwy archwilio a’u dal
. Targedu triniaeth dim ond lle mae angen hynny
. Addasu'r amgylchedd i wneud ymosodiadau gan blau yn llai
tebygol Difrod pysgod arian

PAM DEFNYDDIO IPM MEWN AMGUEDDFA, LLYFRGELL, ARCHIF
NEU DY?

Mae llawer o wahanol ddisgyblaethau yn gysylltiedig a gofalu am
gasgliadau ac adeiladau hanesyddol, gan gynnwys gwarchod a
rheoli casgliadau ac adeiladau. Effeithiau amgylcheddol tymheredd
a lleithder yw prif achosion dirywiad, yn ogystal a gweithredwyr
pydredd fel pryfed a mowldiau. Mae'r holl ffactorau hyn yn
gysylltiedig a’i gilydd, ac mae dull IPM yn edrych ar y darlun cyfan
yn hytrach nag ymateb i bob argyfwng unigol. Dylid defnyddio
arbenigedd ym maes gofalu am gasgliadau mewn amgueddfeydd,
llyfrgelloedd, archifau a thai i baratoi rhaglen IPM sydd wedi'i
theilwra i anghenion penodol casgliad neu dy.

PARATOI STRATEGAETH IPM

Rhaid i IPM fod yn berthnasol i anghenion yr adeilad neu'r casgliad.
Dylai ddefnyddio cymaint o wybodaeth ac arbenigedd lleol a
phosibl. Dylai hefyd fod yn ymarferol ac yn gyraeddadwy gan ei bod
yn rhy hawdd dyfeisio cynllun IPM sy'n anymarferol yn y pen draw.
Dylai fod yn broses o esblygiad yn hytrach na chwyldro, ac annog
pawb i gymryd rhan.

" Er mwyn paratoi strategaeth IPM, mae'n bwysig deall rhai o brif
. hanfodion

Pan fydd y broblem plau wedi'i nodi, rhaid gwerthuso'r opsiynau
rheoli. Bydd y penderfyniad ynghylch beth fydd y driniaeth fwyaf
priodol i'w defnyddio yn dibynnu ar lawer o ffactorau. Rhaid
targedu problemau mewn adeiladau drwy lanhau a defnyddio
pryfladdwyr gweddilliol mewn mannau penodol. Bydd y driniaeth
a ddefnyddir yn erbyn pla mewn gwrthrych yn dibynnu ar y math o
wrthrych a’i freuder, yr amgylchedd lle caiff ei gadw a'r gyllideb
sydd ar gael. Mae'r opsiynau'n cynnwys; tymheredd isel,
tymheredd uchel, mygdarthiad carbon deuocsid ac anocsia
nitrogen. Dylai unrhyw benderfyniad sy'n ymwneud & thrin

deunydd hanesyddol gael ei gymeradwyo gan gadwraethwr
hyfforddedig.

Manteision

. Bydd rhaglen IPM sydd wedi'i chynllunio a'i rhoi ar waith yn dda yn atal argyfwng yn ogystal ag atal
problemau rhag digwydd eto.

. Mae dulliau IPM modern yn llawer mwy diogel i wrthrychau, pobl a'r amgylchedd o’u cymharu a
defnyddio gwenwynau yn gyson.

. Bydd rhaglen IPM yn gwneud defnydd llawer mwy effeithiol o adnoddau prin o ran pobl ac arian.

